
Nunalerinermut, Imminut Pilersornermut, Nukissiutinut Avatangiisinullu Naalakkersuisoqarfimmut
NunaGreenip kalaallit inuiaqatigiinnut sunniutissaanik misissueqqissaarnermut kiisalu aamma Parisimi isumaqatigiissutip atuutileratarsinnaaneranut immersueqataasinnaatitaaneq nuannaarutigaa.
NunaGreen suliffeqarfiuvoq namminersortoq 1. decembari 2022 pilersinneqarsimasoq, Namminersornerullutik Oqartussat nukissiutinik nutarterneqarsinnaasunik piiaanissamik siunertamut peqataanissaannut isumaginnittussatut siunertaqarfigineqarluni, taamattaaq nukissiutinik nutarterneqarsinnaasunik inerisaanermi suliassanik ingerlatsinissamut avammut niuerneq ilaatinneqarluni, kiisalu erngup nukinganik nukissiorfiit aningaasalersorneqarlutik, sanaartorfigineqarlutik, pigineqarlutik ingerlanneqarlutillu aallunneqarnissaat siunertaqarfigineqarluni. 
NunaGreen suliffeqarfiummat nutaajusoq apersorneqarnissamut allatigulluunniit misissuinermut atatillugu suliaqarnermi peqataasinnaasimanngilagut.
Aallaqqaasiutitut paasissutissiilluartunik kiisalu aamma peqqissaarussanik atuagassiisimaneq matumuuna uppernarsarusupparput. Parisimi isumaqatigiissutip atuutilersinneqarnissaanut ajornartorsiutaasinnaasut assigiinngitsut oqaaseqarfigissavagut, ilaatigut aatsitassarsiornermi kiisalu aalisarnermi suliassaqarfinnut tunngassuteqartut. Inuussutissarsiornerup ingerlariaatsimut ilassuteqaatissai assigiiaannginnerupput pingaaruteqarluinnartumillu aamma siunissamut ungasinnerusumut naliliinerullutik. Taamattaaq Naalagaaffiup Eqqartuussisuserisuata Parisimi isumaqatigiissutip atuutilersinneqarnissaanut politikkikkut periuserineqarsinnaasut pillugit oqaaseqaataasa paasinissaat pingaaruteqarpoq. 
NunaGreenip misissuinikkut nalunaarusiap tunngaviusumik inerniliussai tapersersorpai. Taannalu tunuliaqutaralugu ataani taakkartukkat kiissaatit apuukkumavagut.
· Parisimi isumaqatigiissutip atuutilersinneqarnissaa nunatsinnut aningaasatigut kiisalu silaannaap pissusaanut politikkikkullu nukittorsaataassasutut paasivarput. NunaGreenip minguitsitsinerulernissaq inuiaqatigiinnut siunissami aningaasarsiorfissatut isigaa, tassanilu aamma siammasissumik arlalinnillu inuussutissarsiorfissanik aamma ammaassisussatut. 

· Nunatsinni atunngisatsinnik ataavartumik nukissiutitigut periarfissaqarluarpugut, minnerunngitsumik erngup nukinganik aammalu anorisaatinik innaallagissiornikkut nukissiutit avammut tunisassiornissamut siunertarineqartunut atorneqarsinnaasut, nunattalu iluani imarsiornikkut atortussiornikkullu imminut pilersornermut annertusaataasinnaallutik.


· Suliffeqarfiit aatsitassarsiornermik suliaqartuusut nukissiutinik minguitsunik ujartuisut NunaGreenip attaveqarfigai, taamaattumillu ilisimasagut malillugit aatsitassarsiornikkut atortussiornermi ataavartumik nukissiutinik inerisaaneq nunatsinnit unammillerluarsinnaasutut isigaarput. Suliffeqarfinnik attaveqateqarnermi ilaatigut erseqqissarneqarpoq nukissiutinik ataavartunik atuinermi aningaasaliinikkut aningaasanik qulakkeerinninnissaq ajornannginnerusoq. NunaGreenip niuernikkkut periarfissaalluartutut tamanna isigaa. Taamatuttaaq aningaasaliisartut nunatsinni imarsiornikkut nutaanik innaallagissamik orsussanik (e-fuels) ujartuipput aningaasaliinissanut aalajangiinissanut pingaaruteqartuusunik.

· Inuussutissarsiornerup Parisimi Isumaqatigiissummut oqaaseqaataani nunat tamalaat akornanni allannguinerup iluani sinaakkutissat pillugit oqaaseqaatai pingaaruteqarluinnarput. Tamanna aalisakkanik raajanillu avammut tunisassiornermut apeqqutaalersinnaavoq, matumani EU nunallu allat avammut niuerfiit CO2-mik aniatitsinerup annikillisarnissaanut anguniakkanik maleruaanninngitsut killilersuutinik kinguneqartitsiffigineqarsinnaammata. 

